
MISTOQSIJA ORALI B' DIBATTITU O-0006/07
skond ir-Regola 108 tar-Regoli ta’ Proċedura
minn Giusto Catania, Søren Bo Søndergaard, Kartika Tamara Liotard, Sylvia-Yvonne Kaufmann, 
Eva-Britt Svensson, Mary Lou McDonald u Adamos Adamou f’isem il-Grupp GUE/NGL
lill-Kummissjoni

Suġġett: Restrizzjonijiet ta' l-UE fuq likwidi li passiġġieri jistgħu jtellgħu fuq ajruplani

Il-Kunsill adotta r-Regolament tal-Kummissjoni (KE) Nru 1448/20061 dwar is-sigurtà ta' l-avjazzjoni 
li fih anness sigriet b'miżuri restrittivi fuq likwidi li passiġġieri huma permessi jtellgħu fuq ajruplani 
fil-bagalja ta' l-idejn.

1. Tista' l-Kummissjoni tispjega u tipprovdi assigurazzjonijiet għaliex il-kontenut ta' l-anness, li 
għandu effetti li jorbtu fuq persuni individwali, qed jinżamm sigriet, kontra l-prinċipju 
demokratiku tal-pubbliċità tal-liġijiet? Liema sanzjonijiet huma applikata fil-każ li jkun hemm 
rifjut li r-regoli jiġu segwiti jew li jinkisru? Kif inhu intenzjonat li tkun evitata l-arbitrarjetà fl-
implimentazzjoni prattika ta' regola sigrieta u l-eċċezzjonijiet tagħha? Kif tista' persuna 
tikkuntesta d-deċiżjoni jew sanzjoni, fil-pront jew fi stadju aktar tard, u tfittex rimedju legali, jekk 
in-norma tkun sigrieta?

2. X'inhi l-ġustifikazzjoni għal din il-miżura? Għaliex u fuq liema bażi l-Kummissjoni pproponiet 
tali miżura, liema kienu l-opinjonijiet ta' esperti speċjalizzati li ġabret qabel ma ħadet id-deċiżjoni, 
u ġie applikat test ta' proporzjonalità, neċessità u effiċjenza, kemm f'termini tad-drittijiet taċ-
ċittadini kif ukoll f'termini ta' sigurtà?

3. L-applikazzjoni tal-miżura għalfejn ma kinitx armonizzata u għalfejn ma tħallietx f'idejn il-poteri 
diskrezzjonali ta' l-Istati Membri, l-awtoritajiet ta' ajruporti u s-servizzi tas-sigurtà? Il-
Kummissjoni Ewropea se tevalwa u tinforma lill-pubbliku u lill-PE dwar il-konsegwenzi prattiċi 
tal-miżura fuq individwi, fuq id-drittijiet tagħhom, kif ukoll fuq il-maniġment tas-servizzi ta' l-art 
ta' l-ajruporti (kontroll tal-bagalji, koinċidenzi ta' titjiriet, eċċ...)? Hemm kategoriji ta' persuni jew 
VIPs, anke meta jtiru fuq titjiriet kummerċjali, li jistgħu jkunu eżentati minn dawn ir-regoli?

4. Se tirrivedi l-miżura, sabiex titgħallem mill-esperjenza fl-applikazzjoni tagħha u sabiex tindirizza 
l-kwistjonijiet imsemmijin qabel, kif ukoll il-problema ta' l-ikkonfiskar ta' oġġetti ta' passiġġieri 
tal-passaġġ f'territorju ta' l-UE? Jekk iva, meta?

5. Taqbel il-Kummissjoni li l-proċedura ta' komitoloġija applikata ma tippermettix kontroll 
parlamentari u ġuddizjarju xieraq, kontra l-prinċipji demokratiċi u l-istandards Ewropej? 
X'tissuġġerixxi sabiex jingħelbu dawn in-nuqqasijiet serji?

